
Ètò Ẹ̀kọ́ Aṣàmúlò Èdè-Púpò̩ Kànńpá fún Ìsọdọ̀tun 
Ètò Ẹ̀kọ́ ní Àwùjọ Elédè Púpọ̀

Orè̩bìyí, Memunat Olúbùnmi àti Adeigbe, Ibrahim Àbáyò̩mí

Àṣamọ̀
Àwùjo̩ adúláwò̩ lápapò̩ pàápàá jùlo̩ orílè̩-èdè Nàìjíríà jé̩ àwùjo̩ elédè-púpò̩. Àwo̩n onímò̩ èdè ti 
fìdí è̩ múlè̩ pé ilè̩ adúláwò̩ ni wó̩n ti ń so̩ ìdá kan nínú ìdá mé̩ta gbogbo èdè tó wà lágbayé. A ò 
lè ya èdè kúrò lára àwo̩n tó ń so̩ ó̩, àwo̩n méjéèjì wo̩nú arawo̩n béegun ti wo̩nú er̩an té̩ran wo̩nú 
eegun ni. Gbogbo àwùjo̩ o̩mo̩nìyàn ló ní ohun tó so wó̩n pò̩ bí i: ìmò̩-è̩kó̩, ètò-o̩rò̩-ajé, ìsè̩lú, eré-
ìdárayá, isé̩̩ ìròyìn, ètò ìwòsàn àti ìlera, ìmò̩ èr̩o̩ àti ìmò̩ sáyé̩ǹsì. Ó di dandan gbò̩n kí a bá ara 
wa ní àjo̩se̩pò̩ tó lóòrìn, yálà láàárín è̩yà kan so̩so̩, ni orílè̩-èdè tàbí lágbayé. Tí ó bá wá rí be̩é̩̀, 
ó se̩ pàtàkì kí a gbó̩ra wa yé, a sì nílò èdè. Yorùbá bò̩, wón ni ‘kárìn kápò̩, yíye ̩ní ń yen̩i’. A níláti 
fààyè-gba isà̩múlò onírúurú èdè nínú ètò è̩kó̩. Ìsò̩ro ńlá ni àìgbóra-en̩i-yé láàárín aké̩kò̩ó̩ àti 
olùkó̩ ń dá sílé̩ nínú yàrá ìké̩kò̩ó̩. Ò̩nà tí sí̩sàmúlò èdè púpò̩ nínú ètò è̩kó̩ lè gbà mú àyípadà 
ò̩tun bá ètò-è̩kó̩ làgbáyé ni kókó pàtàkì tí pépà yìí fúnkamó̩. A wo àǹfàní àti ìpèníjà tó wà fún 
sí̩sà̩múlò èdè púpò̩ nínú ètò-è̩kó̩. A sì gúnlè̩ pé fífí ààyè gbà ìlò èdè púpọ̀ nínú ètò ẹ̀kọ́ àwùjọ, 
yóò fi àyè gba ṣiṣe àmúlò èdè tí ò̩pọ̀ ènìyàn ń sọ àti èyí tí àwọn ènìyàn tí kòpọ̀ níye ń sọ pẹ̀lú láti 
kó̩wò̩rínpò̩ mú ìlo̩síwájú bá àwùjo̩. Tíó̩rì asà̩táko-ìmúnisìn ni a gùnlé láti se̩ atótónu wa. A sì 
gúnlé̩ pé ó tó̩ láti lo èdè Yorùbá pè̩lú èdè mìíràn níbi è̩tò-è̩kó̩ wa gbogbo, tí a bá fé̩ kí ohun ò̩tun 
wo̩ àwùjo̩ wa.

Kókó ò̩rò̩:	 èdè, Ìlèdè-púpò̩, ètò-è̩kó̩

Ìfáárà
Ní gbogbo ọjọ́ kọkànlélógún, oṣù kejì ọdún ni Àyájọ Èdè Abínibí ni Àgbáyé máa ń 
wáyé ni gbogbo orílẹ̀-èdè gẹ́gẹ́ bí àjọ UNESCO ṣe là á kalẹ̀. Àkòrí ọ̀rọ̀ ti àyájọ́, Ọdún 
yìí ni Ètò-ẹ̀kọ́ Àṣàmúlò Èdè-púpò̩ - kàńńpá fún ìsọdọ̀tun Ètò-Ẹ̀kọ́ ni àwùjọ Elédè púpọ̀. 
Bí a bá wo àwọn orílẹ̀-èdè Àgbáyé, a ó ripé, àwọn orílẹ̀-èdè tí ó jẹ́ elédè-púpọ̀ (mul-
tilingual countries) pọ̀ ju àwọn tí ó jẹ́ eléde kan (monolinqual) lọ. Àwọn ìlú bí i 
Canada, Belgium, Switzerland náà wà lára orílẹ̀-èdè elédè púpọ̀. Ní orílẹ̀ èdè Nàì-
jíríà nìkan, ìwádìí fí hàn pe, a ni èdè abínibí tó lé ní ẹ̀ẹ́dẹ́gbẹ́ta (500). Nínú àwọn èdè 
abínibí wọ̀nyí, èdè Yorùbá, Hausa àti Igbo ko ìdá àádọ́rin (70%) nínú ọgórùn-ún. 
Fáfúnwá (2008) so̩ pé ìṣe àmúlò èdè-púpọ̀ di dandan nínú ètò-ẹ̀kọ́ kí ìdàgbàsókè tó 
lóòrìn lè bá àwọn èdè abínibí wa gbogbo. 

Bákan náà ni ìsọdọ̀tun yóò bá ètò-ẹ̀kọ́ ní àwùjọ àwọṅ elédè-púpọ̀. Àǹfààní yóò 
wà fún èdè tí àwọn ò̩pò̩ ènìyàn ń sọ àti èyí ti àwọn ènìyàn tí kò pọ̀ ni iye sọ pẹ̀lú. 
Àwon akẹ́kọ̀ọ́ yóò ni òmìnira láti kọ ẹ̀kọ́ pẹ̀lú èdè abínibí wọn, èyí yóo sì fún wọn ní 
àǹfààní láti lè lo ìmọ̀, òye àti ìmọ̀ọ́se wọ́n, lọ́nà tí yóò mu ìdàgbàsókè bá àwùjọ wọn.

Bí ìlò èdè-púpọ̀ ṣè dára tó, kò ṣàì ni àwọn ìpèníjà kan tó lè wáyé nínú ìṣàmúlò rẹ̀ 
fún ètò ẹ̀kọ́. Ìdánilẹ́kọ̀ọ́ yìí kò ní ṣàì wo díẹ̀ nínú àwọn ìpèníjà tàbí ìṣòro tó lè wáyé 
nípa ìlo èdè-púpọ̀ nínú ètò ẹ̀kọ́ láwùjọ elédè púpọ̀.

Kí Ní Èdè?
Ò̩pò̩ àwọn onimọ káàkiri àgbáyé ni wó̩n ti so̩ àso̩dátó̩ ọ̀rọ̀ lórí èdè. Lára wo̩n ni 
Adéèboyèjẹ́ (1985), Yusuf (1999), Adéníyì (1999), Oyetade (2014) àti Bámgbósé̩ 
(2017). Ede ni ò̩nà ìbára-è̩ni-sò̩rò̩ tí ó lè jé̩ síso̩ tàbí àko̩sílè̩ tí àwo̩n ènìyàn fi ń gbé 
èrò o̩kàn wo̩n kalè̩. Èdè ní ìlapa tí ó ga nínú ìsè̩̩mí ojojúmó̩ àwo̩n è̩dá ènìyàn lág-
bàáyé. Èdè ni a fi ń so̩ èrò o̩kàn àti ìmò̩lara wa, a fi ń so̩ ohun tí a fé̩ tàbí ti a takò. A 
fi ń bèrè ìbéère lórí ìsè̩̩lè̩ ayé. Èdè lawo, awo lèdè. Kò sí àrà tí a ò lè fi èdè dá. Èdè ni 
ohun pàtàkì tí ó ya è̩dá ènìyàn só̩tò̩ sí eranko. Èdè ni ó ń jé̩ kí ò̩nà ìbára-e̩ni-gbé-pò̩ 
láwùjo̩ ro̩rùn. Láìsí èdè ìgbé-ayé kó̩ló̩mú dómú-ìyé̩è̩gbé ni oníkálùkù ì bá máa gbé. 
Èdè ni ò̩nà ìbánisò̩rò̩ tí ó já gaara jùlo̩ nínú gbogbo ò̩nà ìbánisò̩rò̩ tí ó wà (Ògúndè-
jì, 2009, p. 71)

Èdè ni ohun ìsu̩ra tí a fi ń dé̩kun gbogbo ìpèníjà tí ó ń kojú è̩dá láyé. Kò ro̩rùn 
láti pààlà láàárín èdè, àsà̩ àti lítírésò̩̩. Bí eegun se̩ wo̩nú e̩ran tí e̩ran wo̩nú eegun 
ni àwo̩n mé̩te̩e̩tà wò̩nyí wo̩nú arawo̩n. Èdè ni a fi ń tan àsà̩ àti lítírésò̩̩ ìlú kan tàbí 
è̩yà kan ká. Lára ìlò èdè gé̩gé̩ bí àkíyèsí àwo̩n onímò̩ è̩dá-èdè ni: Èdè orílè̩-èdè (en-
doglossic language),Èdè Àjòjì	 (exoglossic/foreign language), Èdè abínibí (first 
language), Èdè àyànlò orílè̩-èdè (national language), Èdè-ìjo̩ba(official language), 
Èdè àkó̩kúnte̩ni (second language), Olórí è̩ka èdè (standard language)

Adéèboyèjẹ́ (1985) sọ pé, èdè jẹ́ ọ̀nà tàbí ìlànà kan tí àwọn ènìyàn gbà láti máa 
tẹ̀lé fi ronú, kẹ́dùn, yọ̀ tàbí ṣe àwọn nǹkan mìíràn yálà nípa ọ̀rọ̀ sísọ tàbí ìwé kíkọ 
lọ́nà tí ó fi lè yé ẹni tí ó bá mọ ìlànà náà. Oyetade (2014) ní tirẹ̀ ṣàlàyé èdè gẹ́gẹ́ bí 
ohun ìní tí ẹlẹ́dàá fún ènìyàn gẹ́gẹ́ bí ohun èlò ìbánisọ̀rọ̀. 

Ìmò̩ è̩dá-èdè fi yé wa pé bákan náà ni a rí ìbádó̩gbà láàárín àwo̩n èdè káàkiri àg-
báyé, ìyẹn ni pé ipò ọgba tàbí dọ́gbandọ́gba ni gbogbo èdè àgbáyé wà. Àparò kan ò 
ga jù kan lo̩, à fì èyí tó bá gorí ebè, bé̩è̩ gé̩lé̩ lò̩rò̩ èdè rí. Kò sí èdè kan tó pé tàbí dára 
ju òmíràn lọ nínú gbogbo èdè àgbáyé, pàápàá bí a bá wo bí a ṣe n lò wọn tàbí ohun 
tí à ń fi wọ́n ṣe. Ohun tí èyí túmọ̀ sí ni pé iṣẹ́ kan náà ni gbogbo wọn ń ṣe, gbogbo 
wọn ni wó̩n ní agbára láti se̩ isé̩̩ kan náà, bé̩è̩ ni wó̩n sì wúlò bákan náà. Bí o tilẹ̀ jẹ́ 
pé àwọn ènìyàn tí wón n sọ tàbí ló èdè kan lè pọ̀ ni iyé ju àwọn tó ń sọ tàbí lo èdè 
mìíràn lo, èyí kò gbé àgbà fún èdè Kankan. 

Ètò È̩kó̩
Ìran Yorùbá ni ètò è̩kó̩ tí ó rinlè̩. Ojúse̩ gbogbo e̩bí àti ará ni láti kó̩ o̩mo̩ lé̩kò̩ó̩ láwù-
jo̩ Yorùbá. Kì í se̩ ojúse̩ òbí o̩mo̩ nìkan. Ò̩nà mé̩ta pàtàkì ni è̩kó̩ o̩mo̩dé àti ti àwo̩n 
ò̩dó̩ pín sí; è̩kó̩ ilé, è̩kó̩ isé̩̩ àti è̩kó̩ ìlú (Akínjó̩gbìn, 2009, o.i.17). È̩ko̩ o̩mo̩ bè̩rè̩ láti inú 
oyún. Nígbà tí o̩mo̩ bá dé ayé tán wó̩n á kó̩ o̩ ní àwo̩n è̩kó̩ ilé ló̩kan-ò-jò̩kan. È̩kó̩ ìwà 



> 137 < 

o̩mo̩lúàbí, o̩mo̩ tí ó ń hu ìwà tí ó tó̩ àti tí ó ye̩, ìwà tí ó jé̩ ìté̩wó̩gbà láwùjo̩, irú o̩mo̩ 
bé̩è̩ ni Yorùbá kà kún o̩mo̩lúàbí. Nínú è̩kó̩ yìí ni àsà̩ ìkíni wà, kò sí àkókò tàbí ìgbà tí 
Yorùbá kì ń kéèyàn. Lára ètò è̩kó̩ wa ni àwo̩n isé̩̩ abínibí ló̩ló̩kan-ò-jò̩kan wa. Ènìyàn 
kì í músé̩̩ je̩, kó tún mú ìsé̩̩ je̩. Àwo̩n Yorùbá kò fi o̩wó̩ ye̩pe̩re̩ mú isé̩̩ sí̩se, èyí sì hàn 
nínú orin tí wó̩n máa ń ko̩ pé:

Bébi n pò̩le ̩e ̩jé̩ o kú o
Bébi ń pò̩le ̩e ̩jé̩ ó kú
Kíkú tàìkú ò̩le ̩ò wúlò o
Bébi ń pò̩le ̩e ̩jé̩ ó kú. 

Ò̩kan-ò-jò̩kan ni àwo̩n isé̩̩ tó wà láwùjo̩ Yorùbá, isé̩̩ àgbè̩ jé̩ ò̩kan pàtàkì lára is̩é̩̩ ìran 
Yorùbá. Gbogbo o̩mo̩ Yorùbá ni wo̩n máa ní oko etílé tí wó̩n fi ń se̩ oko àroje̩ lágbàlá 
tàbí létí ilé wo̩n. Bákan náà ni àwo̩n àgbè̩ aládàńlá wà láàárín àwo̩n Yorùbá. Àwo̩n 
isé̩̩ abínibí mìíran bí i isé̩̩ àgbè̩de̩, isé̩̩ o̩nà àti aso̩̩ híhun.

È̩wè̩, Yorùbá ni ètò-è̩kó̩ ìlú, èyí ni wó̩n ń lò láti kó̩ o̩mo̩ ni àwo̩n èkó̩ àti òfin tí 
wó̩n fi ń tòlú. Pàtàkì è̩kó̩ yìí ni kí o̩mo̩ lè mo̩ ojúse̩ rè̩ láàárín àwùjo̩. Lábé̩ ìsò̩rí è̩kó̩ 
yìí ni àwo̩n e̩gbé̩ àti irò̩ ló̩kan-ò-jò̩kan láwùjo̩ Yorùbá wà. Bákan náà, ni àwo̩n o̩mo̩ 
tí wo̩n lójúse̩ nínú ètò è̩só̩̩ àti ààbò ìlú wo̩n yóò mo̩ rawo̩n.

Ìran Yorùbá ní èdè àti àsà̩ tó kún láti kó̩ te̩bí tará lé̩kò̩ó̩ tó yè kooro àmó̩ àìlákàkún 
àti àìnáání nǹkan tiwa ń jé̩ kí á gbó̩lá fún è̩kó̩ àti èdè elédè ju ti wa lo̩. Ní ìbè̩rè̩ pè̩pè̩, 
èdè Yorùbá kò sí ní kíko̩ sílè̩. Ohun tó fa èyí nipé, àwùjo̩ alohùn ni àwùjo̩ Yorùbá, 
ìran alákò̩sórí sìni wo̩n, wo̩n kì ń se̩ ìran kòwé-kò̩wé, nígbà ti àsà̩ mò̩-ón-ko̩, mò̩-ón-
kà dé àwùjo̩ ni Yorùbá sè̩̩sè̩̩ bè̩rè̩ sí ní ko̩ èrò ò̩kan wo̩n sílè̩.

Bí a ba wo ìlànà ètò ẹ̀kọ́ 9-3-4 tí à ń lò tẹ́lẹ̀, ọdún kìn-ín-ní dé ọdún kẹta ní ilé 
ẹ̀kọ́ alákọ̀ọ́bẹ̀rẹ̀ nìkan ni wọn lè fi èdè abínibí kọ ni ẹ̀kọ́. Ṣùgbọ́n ni ọgbọ̀n ọjọ́, oṣù 
kọ́kànlá ọdun 2022, ìjọba àpapọ̀ ṣe àyípadà pé, kí a máa fi èdè abínibí kọ́ ọmọ láti 
ọdún kìn-ín-ní dé ìkẹfà ni ilé ẹ̀kọ́ alákọ̀ọ́bẹ̀rẹ̀. Òfin ni, kò tíì dí mímúṣẹ, ireti wà pé 
láìpẹ́, ẹ̀kọ́ yóò ṣojúu mímú fún ìlànà ètó ẹ̀kọ́ tuntun yìí. Èyí fi hàn pé, ìgbà ọ̀tun ti dé, 
omi tuntún ti rú, ẹjà tuntun sì ti ṣetán láti wọ̀ ọ́.

Nípa ìlànà tuntun yìí, ìdàgbàsókè yóò bá àwọn èdè abínibí gbogbo ni orílẹ̀ èdè 
Nàijíríà. Àwọn akẹ́kọ̀ọ́ yóò lè kọ́ ẹ̀kọ́ ni àkọ́yé, yóò ṣe ìrànlọ́wọ́ fún wọn láti kọ̀ èdè 
mìíràn pẹ̀lú. Ìlànà ètò ẹ̀kọ́ yìí ṣé ìgbésẹ̀ láti mú àyípadà àti ìsọdọ̀tun bá ètò-ẹ̀kọ́ ni, 
o di dandan kí èdè abínibí bí i méjì tàbí mẹ́ta di kíkọ́ ni àwọn ilé ẹ̀kọ́ wa gbogbo.

Àwùjo̩
A lè pe àwùjo̩ ní àkójo̩pò̩ àwo̩n ènìyàn tí wo̩n jo̩ ń gbé papò̩ pè̩lú ìmò̩ kan. 
Onírúurú è̩yà àti orísi̩rísi̩ è̩dá ènìyàn ni a lè bá pàdé ní àwùjo̩ kan tí wo̩n sì jo̩ máa 
ń ni àjo̩se̩pò̩ láti mú ìlo̩síwájú tàbí ìfàsé̩yìn bá àwùjo̩ wo̩n. Ohun tí ó gbòòrò tí ojú 
è̩dá ènìyàn kò le tó tán ni àwùjo̩. Métìboba (2003) fìdí èyí múlè̩:



> 138 < 

Society is regarded in most sociological literature as a complex system of institu-
tion. These institution which make up society are related to one another in differ-
ent ways and in different social systems. 

Onímó̀ yìí rí àwùjo̩ gé̩gé̩ bí àkójo̩pò̩ tàbí ètò tí ó gbòòrò. Àwo̩n àkójo̩pò̩ èlò àwùjo̩ 
wò̩nyí ló ní ìbáse̩pò̩ pè̩lú arawo̩n ní ò̩pò̩lo̩pò̩ ò̩nà. Lára ohun èlò àwùjo̩ bé̩è̩ ni: 
èdè, èsìn, àsà̩ àti ìse̩ tí o so àwo̩n ìran kan pò̩. Àwo̩n onímò̩ è̩dá-èdè pín àwùjo̩ 
látàre àwo̩n èdè tí wó̩n ń so̩ láwùjo̩ bé̩è̩ sí:

1.	À wùjo̩ asè̩̩ka-èdè-lò (diglossic society)
2.	À wùjo̩ alèdè orílè̩-èdè (endorglossic society)
3.	À wùjo̩ alédè àjòjì (exoglossic society) 

Tíọ́rì Ìs̩àmú̀́lò: Tíó̩rì Asà̩takò Ìmúnisìn
Tíọ́rì tí a fi ṣe àgbéyẹ̀wò iṣẹ́ yìí ni, tíọ́rì Aṣàtakò ìmúnisìn. Àwọn agbátẹrú tíọ́rì yìí 
ń sọ̀rọ̀ nípa àwọn orílẹ̀-èdè tó ti fojú gbooru iná ìjọba amúnisìn. Elan (2019) gbà 
pé tíó̩rì yìí máa wo ipa tí ìmúnisìn máa ń kó lórí àwo̩n ènìyàn orílè-èdè tí wó̩n ti 
la àjàgà yìí ko̩ já. Tíọ́rì aṣàtakò ìmúnisìn gbà pé ipò tí àwọn orílè̩-èdè ilè̩ adúláwọ̀ 
wà lónìí kò sẹ̀yìn ìgbèkùn ìmúnisìn tí àwọn òyìnbó Gẹ̀ẹ́sì kó wọn sí. Lára àkóónú 
tíọ́rì yìí ní láti fi ìyàtọ̀ hàn láàárin àwon àbá àti èrò tí àwọn amúnisin ni nípa àwọn 
orílẹ̀-èdè adúláwọ̀ àti èyí tí àwọn adúláwọ ní nípa ara wọn. Onírúurú èrò abunikù, 
abanijẹ́ ni àwọn onímọ̀ amúnisìn ni sí àwọn adúláwọ̀. Lára èrò bẹ́ẹ̀ ni pé wọn kò ní 
lítíréṣọ̀, wọ́n kò ni àṣà bẹ́ẹ̀ ni wo̩n kò ní èdè ti wọn. Bákan náà ni pé, èdè wo̩n kì í 
se̩ èdè tó lè fa ọ̀làjú bá àwùjọ wọn. Adéye̩mí (2006) so̩ èrò Williams àti Laura í wọ́n 
ṣe àlàyé pé:

Is the desire to return, after the catastrophy of colonialism to an unskilled indigen-
ious cultural tradition as in various forms of cultural nationalism.

[Ìpinnu àti ìfẹ́ láti padà sí àṣà àti ìṣẹ̀ṣe ìlú ẹni lónirúurú ọ̀nà gẹ́gẹ́ bí ìgbèja orílẹ̀-èdè 
ẹni lẹ́yin làásìgbò ètò ìmúnisìn.]

Bí a bá wo èrò òkè yìí, a ó ri pé, ìṣàmúlò èdè abínibí gẹ́gẹ́ bí èdè ìkẹ́kọ̀ọ́ ni ilé-ẹ̀kọ́ 
alákọ̀ọ́bẹ̀rẹ̀ àti ṣíṣẹ àmúlò ọ̀pọ̀ èdè abínibí nínú ètò ẹ̀kọ́ jẹ ọ̀nà láti bọ́ nínú ìgbékun 
ìmúnisìn abẹ́nú. Pípadà sí ìṣè̩ṣẹ ẹni, nípa gbígbé èdè àti àṣà adúláwọ lárugẹ ni ohun 
pàtàkì tí tíó̩rì yìí dálé. Tíọ́rì yìí dà bí i, ìfẹ̀hónú hàn nípa ìmúnisìn tó sọ èdè abínibí 
adúláwọ̀ sóko ẹrú, tí ó sì fi èdè àwọn amúnisìn jẹ gàba lóríi rẹ̀. Eni tó bá gba èdè 
abínibí ẹni, ti gba agbára àti ogún ìní lọ́wọ́ ẹni, ó sì ti sọni di ẹrú. Pípadà sí ìṣàmúlò 
ọ̀pọ̀ èdè abínibí nínú ètò ẹ̀kọ́, ni yóò yọ okùn ẹrú lọ́rùn àwo̩n o̩mo̩ adúláwọ̀, tí yòó 
sì sọ̀ wọ̀́n di òmìnira.

Ìlèdè-Púpò̩: Ìsà̩múlò Ìlèdè-púpò̩
Ìlèdè-púpò̩ ni lílo onírúurú èdè láàárín ìlú tàbí àwùjo̩ kan. Èyí sábà máa ń wáyé ní 
àwùjo̩ tí wó̩n ti ń so̩ òpò̩lo̩pò̩ èdè. Irú èdè bé̩è̩ le jé̩ èdè abínibí tàbí èdè àjòjì fún 
àwo̩n ará àwùjo̩ bé̩è̩. Lára ohun tó le so̩̩ àwùjo̩ kan di elédè-púpò̩ ni; ò̩rò̩ òsè̩lú, ò̩rò̩ 
è̩sìn, ìfé sí èdè tàbí àsà̩ àwo̩n è̩yà kan, ètò-o̩rò̩-ajé àti èto è̩kó̩ (S̩ótilóyè, 1999, p.189). 
Láìsí àníàní, àwo̩n ìjo̩ba mo̩ rírì pàtàkì èdè nínú ètò è̩kó̩ ní wó̩n se̩ se̩ é lófin kí èdè 
abínibí jé̩ èdè tí á ó fi máa kó̩ àwo̩n o̩mo̩ lé̩kò̩ó nílé-è̩kó̩ alákò̩óbè̩rè̩ ní o̩dún mé̩ta 
àkó̩kó̩:

The medium of instruction in the primary school shall be the language of the en-
vironment for the first three years. During this period, English shall be taught as a 
subject. (National Policy on Education, 2004:16).

Ìpèníjà ńlá ni wí pé òfin yìí kàn wà láko̩sílè̩ ni, ò̩pò̩ ilé-è̩kó̩ títí tí ó fi kan àwo̩n ilé-
è̩kó̩ ìjo̩ba wo̩n ò tè̩lé e. Ò̩kan-ò-jò̩kan isé̩̩ ni èdè máa ń se̩ ní àwùjo̩ elédè-púpò̩. Isé̩̩ 
ti èdè kò̩ò̩kan máa ń se̩ máa ń dálé àwo̩n nǹkan mé̩ta wò̩nyí: ipò èdè, ìtànkà àti 
iye ènìyàn tó ń so̩ èdè bé̩è̩. Ní àwùjo̩ elédè-púpò̩, a lè rí èdè orílè̩-èdè, èdè àjòjì, èdè 
àyànlò orílè̩-èdè, èdè-ìjo̩ba, èdè àkó̩kúnte̩ni. Èdè kan tí ó le jé̩ gbéetán nínú àwo̩n 
èdè wò̩nyí ni ‘èdè abínibí’.

Èdè abínibí ni èdèkédè tí a bá ń so̩ ní àyíká o̩mo̩. Kàńńpá ni èdè abínibí jé̩ fún 
gbogbo o̩mo̩ àyàfi èyí ti ó bá dití, tó sì ya odi. Ìdí ni pé, o̩mo̩ kò̩ò̩kan ti ní ohun tí a pè 
ní ‘ète kíkó̩ èdè’ (language acquisition device). Èdè àkó̩kó̩ ọmọ (L1) ni èdè abínibí 
rẹ̀, èyí sì ni ìpìlẹ̀ fún kíkọ̀ àwọn oríṣìí èdè yòówù tí ọmọ yóò kọ ni ilé-ẹ̀kọ́. Èdè abínibí 
yìí jẹ èdè tí ọmọ kọkọ mọ̀ nígbà ti a bí i. Ó ṣeé ṣe kí ọmọ tí a bí si àwùjọ àjòjì, tí a kò 
sì sọ èdè abinibi rẹ̀ sí, fi èdè ilẹ̀ àjòjì tí wọ́n bí i sí ṣe èdè àkọ́kọ́ rẹ̀ (Li). Ó ṣe pàtàkì kí 
a gba ọmọ láàyè láti ni ìmọ̀ kíkún nípa èdè abínibí rẹ̀ nígbà tí ó tún ni àǹfààní láti 
kọ́ èdè tí a n lo láwùjọ rẹ̀, tí a mọ̀ sí èdè oṣiṣẹ tàbí èdè ìjọbá (official language) pẹ̀lú 
èdè abínibí méjì mìíràn ní àwùjọ rẹ̀. A gbọ́dọ̀ sọ́ra nípa dídẹ́yẹ sí èdè abínibí ọmọ. 

Àwọn ilé-ẹ̀kọ́ kan gbàgbọ́ pé, ojúṣe kan ṣoṣo tí àwọn ní ní láti rí ì dájú pé àwọn 
ṣe agbátẹrù èdè àmúlò ni ilé-ẹ̀kó, kí àwọn akẹ́kọ̀ó lè ni ìmọ̀ tó péye nínú gbígbọ́, 
sísọ àti kíkọ èdè náà. Irú èrò yìí lo fàá tí wọn ṣe kẹ̀yìn sí èdè abínibí tí wọ́n sì ń pèé 
ni vernacular.

Àwo̩n onímò̩ tilè̩ fìdí è̩ múlè̩ pé láì sà̩múlò èdè abínibí níbi ètò-è̩kó̩ bí ìgbà tí 
àwa ará ilè̩ adúláwò̩ yíngbàdo sé̩yìn igbá ni ò̩rò̩ è̩kó̩ wa gbogbo yóò rì í. Ohun tí èyií 
ń túmò̩ sí ni pé láì ṣe pé èdè abínibí di èdè amúlò ni gbogbo ìpele ẹ̀kọ́, kò le sí idàg-
bàsókè ọjọ́ iwájú kankan fún ìran adúláwọ̀.

Bákan náà ni Fafunwa (1969) nínú iṣẹ́ àkànṣe kan ni Ilé-Ifẹ̀ níbi tí wọ́n ti pín 
àwọn akẹ́kọ̀ó ọlódún kìn-ín ní sí méjì, wọ́n fi èdè Yorùbá kọ apákan ni sáyẹ́ǹsì, ma-
timátíìkì, ètò ìbágbépọ̀ (social studies), èdè Yorùbá ni sísọ, kíkọ àti ni kíkà (lan-
guage and Literature). Bẹ́ẹ̀ náà ni wón kọ̀ wọn ni èdè Gẹ̀ẹ́sì fún ọdún mẹ́fà ni kíkà 

àti kíkọ. Àwọ́n apá kejì ẹ̀wẹ̀, wọ́n fi ètò ẹ̀kọ́ alákọ̀ọ́bẹ̀rẹ̀ o̩lọ́dún mẹ́fà sílẹ̀ bí wọ́n ṣe 
ń ṣe é látẹ̀yìnwá. Èyí ni pé àwọn olùkọ ń fi èdè Gẹ̀ẹ́sì àti Yorùbá kọ́ àwọn ọmọ náà. 
Àbájáde náà fi hàn pé àwon ọmọ tí wọn fi èdè Yorùbá kó ní gbogbo ẹ̀kọ́ ṣe dáradára 
ju àwọn apá kéjì wọn lọ.

Dutcher (2003) náà ṣe àwàgúnlẹ̀ pé, àwọn ọmọ ti a bá fi èdè abínibí ko ni ẹ̀kọ́ 
máa n ṣe dáradára nínú ẹ̀kọ́ wọn ju àwọn ọmọ ti a fi èdè àjòjì kọ́ lọ. Ó nílò èdè yìí fún 
ìbáse̩pò̩ rè̩ pèlú àwo̩n tó yí i ka. Kìkìda gbígbó̩ èdè abínibí nìkan kò tó fún o̩mo̩nìyàn 
pàápàá lásìko bágbàmu tí a wàyé, tí ayé ti jálurawo̩n, ó se̩ pàtàkì kí á gbó̩ ju èdè 
abínibí wa lo̩, èdè mìíràn yìí ni a mò̩ sí èdè àkó̩kúnten̩i.

Èdè àkó̩kúnte̩ni ni èdè tí kì ń se̩ èdè abínibí ènìyàn, èdè tí a kó̩, irú èdè bé̩è̩ le 
jé̩ èdè mìíràn tí wó̩n ń so̩ nílùú tí à ń gbé. Èdè àkó̩kúnte̩ni ni èdè tí a kó̩ tàbí tí à ń 
so̩ kún àwo̩n èdè mìíràn tí a gbo̩ dáadáa. Bello (1999) tó̩ka sí àwo̩n òté mé̩rin tó se̩ 
pàtàkì fún e̩ni tó fé̩ kó̩ èdè, àwo̩n òté náà ni:

i.	 Ìmò̩ó̩se̩ nínú ìfetísílè̩
ii.	 Ìmò̩ó̩se̩ nínú ò̩rò̩ síso̩
iii.	 Ìmò̩ó̩se̩ nínú ìwé kíkà
iv.	 Ìmò̩ó̩se̩ nínú ìwé kíko̩.

Orísi̩ méjì ni ìlèdè-púpò̩ pín sí: asè̩dèlò (coordinate bilingual) àti amò̩pò̩-èdèélò 
(compound bilingual). Ìlèdè-púpò̩ asè̩dèlò ni e̩ni tó ń kó̩ èdè méjì papò̩ láàyè 
ò̩tò̩ò̩tò̩. Bí àpe̩e̩re̩ o̩mo̩ Yorùbá tí àwo̩n òbí rè̩ máa ń so̩ èdè Yorùbá sí nílé àmó̩ tí 
ó ń kó̩ èdè Gè̩é̩sì nílé-è̩kó̩. Imò̩ èdè méjéèjì ò̩hún jé̩ èyí tí o̩mo̩ bé̩è̩ ń kó̩ láàyè tí kò 
jo̩rawo̩n síbè̩ wo̩n kò tako rawo̩n. È̩wè̩, amò̩pò̩-èdèélò ni e̩ni tó ń lo èdè méjì ò̩tò̩ò̩tò̩ 
tí ó kó̩ láyìíká tàbí ààyè kan náà. Irú àyíkà bé̩è̩ le jé̩ ilé-è̩kó̩, ilé tàbí àdúgbò tí o̩mo̩ 
bé̩è̩ ń gbé. 

Ìsàmúlò Ẹ̀dè Abínibí Nínú Ètò Ẹ̀kó- Kànńpá Fún Ìsọdọ̀tun Ètò Ẹ̀kọ́
Àkòrí yìí ń ṣe ìtẹpẹlẹ mọ́ mímú àwọn èdè abínibí wa gbogbo wo inú ètò àti ìlànà 
ẹ̀kọ́ fún kíkọ àwọn ọmọ ni ilé ẹ̀kọ́ gbogbo, yála ilé ẹ̀kó ìjọba tàbí ti aládàáni. Ìṣàmúlò 
èdè púpọ̀ fún kíkọ́ ọmọ ni ilé ẹ̀kọ́ jẹ́ kí ó yé wa pé, èdè abínibí ni ẹ̀kọ́ àkó̩kọ́ ọmọ. 
Èyí ni bíbẹ̀rẹ̀ ẹ̀kọ́ fún ọmọ pẹ̀lú èdè abínibí rẹ̀, tí yóò wa tẹ̀síwájú nípa kíkọ́ èdè 
méjì tàbí mẹ́ta mìíràn nínú èdè àwùjọ rẹ̀. pẹ̀lú kíkọ́ èdè ilẹ̀ òkèèrè, tí ó lè jẹ́ èdè-ì-
jo̩ba fún àjùmọ̀lò. S̩íṣẹ àmúlò èdè abínibí púpọ̀ jẹ́ ọ̀nà láti sọ ọmo di elédè-púpọ̀, tí 
irú ọmọ bẹ́ẹ̀ yóò jẹ́ ‘gbédè-gbẹyọ̀”. Ọmọ yóò ni àǹfààní láti gbọ́ àti sọ oríṣìí èdè bíi 
mẹ́ta mìíran nínú àwọn èdè àwùjọ, pẹ̀lú kíkọ́ èdè ilẹ̀ òkèèrè. Lẹ́yìn tí ó bá tí mọ èdè 
abíníbí rẹ̀ dáadáa.

Bí a ba ṣe agbeyẹwò ètò ẹ̀kọ́ tuntun tí ìjọba orílẹ̀ èdè Nàìjíríà ṣẹ̀ṣẹ̀ fi ọwọ́ sí, a o ri 
pé ohun ò̩tun ti bẹ̀rẹ̀ nínú ètò ẹ̀kó láti ilé ẹ̀kọ́ alakọ̀ọ́bẹ̀rẹ̀. Ètò ẹ̀kọ́ tuntun yìí tí sọ ọ 

di dandan láti fi èdè abínibí kọ́ ọmọ ni ẹ̀kọ́ láti ọlọ́dún kìn-ín-ni dé ọlọ́dún kẹfà. Èyí 
jẹ ìtanijí fún àwọn èdè abinibí ní orílẹ̀ èdè Nàíjíríà yóò sì ró wọn ni agbára.

Bákan náà ni àwọn ìpèníjà oríṣìíríṣìí ni yóò kojú olùkọ́ látàrí àti ṣe àmúlo àwọn 
èdè púpọ[ nínú ètò ẹ́kọ́.

Gẹ́gẹ́ bí àlàyé tí Fafunwa (2008) ṣe, ó sọ pé, nínú gbogbo èdè ilẹ̀ Afíríkà, èdè 
Yorùbá nìkan ló tàn káàkiri àgbáyé. Èdè Yorùbá kó ipò kẹfà nínú àwọn èdè tí wọn ń 
sọ ni gbogbo àgbáyé.

Orílẹ̀-èdè tí a lè tó̩ka sí lórí ìṣàmúlò èdè abínibí púpọ̀ nínú ètò ẹ̀kọ́ wọn ni orílẹ̀ 
èdè Papua New Guinea jẹ́ (Malone, S., & Paraide, P, 2011, p.1). Orílẹ̀-èdè yìí ni wó̩n 
sì ń sọ èdè tó lé ni ẹgbẹ̀rin. Wó̩n sì ń lo èdè méjìlélógún gé̩gé̩ bí èdè-ìjo̩ba. Àkọ́jopọ̀ 
àwọn ènìyàn orílẹ̀-èdè náà kò sì pọ̀ rárá, ìwádìí fi hàn pe, ní ọdún 2022 àpapọ̀ àwọn 
ènìyàn orílẹ̀ èdè náà din ní mílíọ́nù mẹ́wàá. Bí àwọn ènìyàn yìí ṣe kéré tó yìí, wọ́n 
ti wá oríṣiríṣi ọna láti wá ojútùú sí ìṣòro tó dojú kọ wón nípa lílo èdè púpọ̀, pàápàá 
jù lọ, nínú ètò ẹ̀kọ́ wọn.

Díẹ̀díẹ̀ ni orílẹ̀-èdè yìí n mú àwọn èdè-abíníbí wọn wọ inú ètò ẹ̀kọ́, ìpele ile-ẹ̀kọ́ 
jélé-ó-sinmi, ìpele kìn-ín-ní àti ìkejì ẹ̀kọ́ alákọ̀óbẹ̀rẹ̀. Ní báyìí, ó dín díẹ̀ ni irínwó èdè 
abínibí ni wọ́n ti mú lò ni àwọn ìpele ẹ̀kọ́ yìí.

Ní orílẹ̀-èdè Malaysia, Wọ́n ni èdè bí i ogójì, Malay ni èdè àmulò ìjọba àti à-
jùmọ̀lò. Èdè Malay yìí náà ni èdè àmúkẹ̀kọ̀ọ́ ní àwọn ilé ẹ̀kọ́ wọ́n, síbẹ̀ wọn ń fi èdè 
abínibí bíi Mandarin, Tamil àti àwọn mìíràn kọ̀ àwọn ọmọ wọn (kimmo, 2005).

Ní orílẹ̀-èdè China ẹ̀wẹ̀, èdè Mandarin ni èdè-àjùmọlò, ṣùgbón èdè abínibí ni 
èdè amúkẹ́kọ̀ọ́ láti ilé ẹ̀kọ́ alákọ̀ọ́bẹ̀rẹ̀ títí dé ilé ẹ̀kọ́ gíga, nígbà tí wọ́n yóò máa kọ̀ 
ọmọ ni èdè Mandarin gẹ́gẹ́ bí èdè kejì. Bẹ́ẹ̀ ní ọmo̩ tún lè kọ̀ àwọn èdè mìíràn gẹ́gẹ́ 
bí èdè àkọ́kúntẹni. Ní gbogbo orílẹ̀-èdè Asia, China lo ṣe àmúlò èdè abinibí tàbí 
èdè àwùjọ nínú ètò-ẹ̀kọ́ wọ́n jùlọ, abájọ ti orílẹ̀-èdè China ṣe ń fò lókè lálá. (Koso-
nen, 2005). S̩íṣe àmúlò èdè púpọ̀ nínú ètò èkó ló mú, Ìdàgbàsokè ba orílẹ̀ èdè wọ́n. 

Bámgbósé̩ (1982) kíyèsí pé bí ò̩pò̩ irú se̩ ń bo̩bè̩ jé̩ ni ò̩pò̩ èdè náà le se̩ àkóbá fún 
ètò-è̩kó̩ ní àwùjo̩ elédè-púpò̩ ni àwo̩n ìlú tí e̩nu ko ti kò lórí èdè tí ó le dúró gé̩gé̩ bí 
èdè orílè̩-èdè láàárín àwo̩n ò̩pò̩ èdè bé̩è̩. Kí á tó le mú ìlo̩síwájú bá orílè̩-èdè àti ètò-
è̩kó̩ wa, à fí kí á rí i dájú pé à ń tè̩lé àwo̩n ìlànà tí òfin orílè̩-èdè là bo̩ àwo̩n èdè wa 
ló̩rùn. Tí onígbá wa bá pe ìgbá è̩ lákàágbàà, aráyé yóò bá wa fi kólè̩. Ohun tí ó dájú 
ni pé ojúsé̩ tí òfin orílè̩-èdè wa fún àwo̩n èdè wa, a ò tè̩le. Èyí sì ń se̩ àkòbá púpò̩ fún 
wa. Àkókò yìí gan-an ni sí̩se̩ àmúlò òfin náà fi ń wúlò jùlo̩. Nítorí pe ò̩rò̩ ìsò̩̩kan orílè̩-
èdè wa kò se̩ é fo̩wó̩ ye̩pe̩re̩ mú báyìí. Ò̩nà pàtàkì tí a sì fi lè rí èyí se̩ ni sí̩se̩ àmúlò 
àwo̩n èdè onírúurú tí ó wà láwùjo̩ wa nínú ètò-è̩kó̩.

Àwọn Ojúṣe Nínú Ìṣàmúlò Èdè Púpọ̀ Fún Ìsọ̀dọ̀tun ètò Ẹ̀kọ́
Ìbéèrè tó yẹ kí a bèrè ni pé, báwo ni ṣiṣẹ àmúlò èdè púpọ̀ nínú ètò ẹ̀kọ́ yóò ṣe rọrùn 
fún gbogbo akópa nínú ètò ẹ̀kó? Láìṣe àníàní, àwùjọ eléde púpọ̀ ni orílẹ̀-èdè Nàì-
jíríà. Bẹ́ẹ̀ sì ni pé, ó ṣòro láti sọ pẹ̀lú ìdánilójú pé gbogbo èdè abínibí tó wà lórílẹ̀ èdè 

yìí ni wọn lè wọ inú ètò ẹ̀kọ́ fún kíkọ́, gẹ́gẹ́ bí àwọn èdè bí i Yorùbá, Hausa, Ìbò, Efik, 
Urohbo, Fulani àti àwọn díẹ̀ yóókù tó gbajúmọ̀.

Ọ̀pọ̀ akitiyan àti ojúṣe ni yóò wáyé láti lè jẹ́ kí àlá ṣíṣe àmúlò èdè púpọ̀ nínú ètò 
ẹ̀kọ́ orílẹ̀-èdè yìí wá sí ìmúṣẹ. Kì í ṣe iṣẹ́ kékeré ni a ó ṣe láti lè ṣe àmúlò èdè pùpọ̀ 
nínú ètò ẹ̀kọ́, tí ọ̀kan kò níí pa èkejì lára. Níwọ̀n ìgbà tó́ jẹ́ pé ọ̀pọ̀ èdè abínibí ló wà 
lórílẹ̀-èdè Nàíjíríà díẹ̀ nínú àwọn èdè àbínibí wọ̀nyí ló sì lè fọwọ́ sọ̀yà pé, àwọn tó 
gbangbaa sùn l’ọ́yẹ́. Lára àwọn èdè tó lè gapá ni èdè Yorùbá, Igbo, Hausa, Fulani, 
Efik, Tiv, Nupe, Egbira, Igala. Ìdí ti àwọn èdè wọ̀nyí ṣe lè gapá ni pé, wọ́n ti wà nínú 
ètò-ẹ̀kọ́ tẹlẹ̀, àwọn akẹ́kọ̀ọ́ ti ń kọ́ àwọn èdè wọ̀nyìí gẹ́gẹ́ bí ẹ̀kọ́ tí wọ́n sì ń ṣe ìdánwò 
(WASSCE) lórí àwọn kan nínú wọ́n.

Ó ṣeé ṣe kí ọ̀pọ̀ nínú àwọn èdè abínibí ni orílẹ̀-èdè yìí, má ni àkọ́tọ̀ tàbí ìwé 
atúmò̩ èdè tó péye. Èyí fi hàn pé, iṣẹ́ kékeré kọ́ ni àwọn onímọ̀ èdè Yorùbá ṣe láti 
gbé àkọ́tọ àti ìwé èdè-ìperí (metalanguage) kalẹ̀. Bẹ́ẹ̀ iṣẹ́ kò tí i dúró lórí ṣiṣe afikún 
ọ̀rọ̀ inú èdè Yorùbá, láti le figagbága pẹ̀lú èdè yòówù lágbàáyé Òsùbá ràbàǹdẹ̀ lò yẹ 
ká gbé fún wọ́n.

Lára àwọn ojúṣe láti lè ṣe àmúlò èdè abínibí púpọ̀ nínú ètò ẹ̀kọ́ ni kí ìjọba pèsè 
owó ati àwọn ohun èlò fún kíkọ èdè wọ̀nyìí, pàápàá àwọn èdè tí kò ni àkọtọ́ atí ìwé 
atúmọ̀ èdè to péye. Ìjo̩ba gbó̩dò̩ sè̩tò láti gbé ìgbìmò̩ kalè̩ láti se̩ àwo̩n isé̩̩ wo̩nyí gé̩gé̩ 
bí tàwo̩n tàtè̩yìnwá.

È̩wè̩ ojúse̩ ìjo̩ba àti àwo̩n o̩ló̩lá láwùjo̩ ni láti gba àwọn olùkọ́ èdè lọ́pọ̀ yanturu 
àti ṣíṣe idanilẹ́kọ̀ó atigbadegba fún gbogbo olùkó èdè ni ilé ẹ̀kó alakọ́ọ̀bẹ̀rẹ̀ títí dé 
ilé-è̩kó̩ girama. Wó̩n tún lè pèsè owó fún àwọn onímọ̀ láti ṣe ìwádìí lóríṣìríṣìí lórí 
èdè, àṣà àti lítíréṣọ̀ fún lìlò ni àwọn ilé ẹ̀kọ́ gbogbo. Ìdáṣílẹ̀ àwọn iyàrá ìkónilédè ṣe 
kókó, pàápàá àwọn èdè tó ti ń wọ òkun ìparun, tàbí àwọn tí kò gbajúmọ̀. Àyo̩rísí ìg-
bìyànjú lè já sí sí̩se̩ ògbùfọ̀ fún àwọn ohun èlò ìkẹ́kọ̀ọ́, ìwé òfin orílẹ̀-èdè àti àwọn 
ohun èlò ìjọba mìíràn.

Àwo̩n ilé-isé̩̩ ńláńlá, olówó àti ìjo̩ba le pèsè owó tabí ètò ẹ̀kọ́ ọ̀fẹ́ fún àwọn 
akẹ́kọ̀ọ́ tí wó̩n bá nífẹ̀é̩ láti lọ kọ ẹ̀kọ́ èdè ní ilé ẹ̀kọ́ Ifásitì. Kí wó̩n sì tún se̩ àtìlẹyin 
fún àwọn òǹkọ̀wè lítíréṣọ̀ láti lè ṣe àgbékalẹ̀ ìwé ìtàn-àròso̩, ewì àti eré-onítàn lórí 
àwọn èdè abínibí gbogbo. 

Ó yẹ kí àwo̩n olùkọ́ náà gbìyànjú láti kọ àwọn èdè abínibí mìíran bí a ba ní àǹ-
fààní láti ṣe bẹ́ẹ̀. Kí olùkọ fi ìfẹ́ àti sùúrù ṣe àtìlẹyin fún akẹ́kọ̀ọ́ tó fẹ́ kọ̀ èdè gẹ́gẹ́ bí 
èdè kejì (L2) tàbí èdè akọ́kúntẹni.

Àwọn ilé-ẹ̀kọ́ aládàáni náà gbọ́dò tẹ̀lé ofin ètò-ẹ̀kọ́ nípa kíkọ àwọn èdè ni ilé 
ẹ̀kọ́ wọ́n, kí wọ́n sì fi ààyé gba akẹ́kọ̀ọ́ láti sọ èdè rẹ̀. Àwọn òbí àti àwùjọ gbọ́dọ̀ ṣe 
ìgbédìde àwọn àṣà àti iṣe wa tó ti di àpátì. Àlọ́ àti ìtàn sísọ yóò ṣe anfaani fún àwọn 
ọmọ nínú kíkọ́ èdè púpọ̀. Èdè ni a fi ń kọ́ ọmọ ni àṣà àti iṣe àwùjọ. Ẹnà sísọ náà ti 
ń di ohun ìgbàgbé lóde òní. Ó ṣe dandan kì àwọn òbí máa sọ èdè abínibí sí àwọn 
ọmọ nílé, èyí yóò ṣe ìrànlọ́wọ́ púpọ̀ fún irú ọmọ bẹ́ẹ̀, láti mọ èdè jinlẹ̀. Gbogbo 
àwọn kókó tí a mẹ́nubá wọ̀nyí àti àwọn mìíràn tí a kò lè sọ ti, di mímúṣẹ láti lè jẹ́ kí, 

ìṣàmúlò èdè púpọ̀ nínú ètò ẹ̀kọ́ rọrùn, kí àlá láti sọ ẹ̀kọ́ di ọ̀tun lè di mímú ṣẹ. Ìwúlò 
Ìlèdè-púpò̩ nìwò̩nyí:

1.	 Ó máa ń jé̩ kí olùkó̩ àti aké̩kò̩ó̩ gbó̩ arawo̩n yé.
2.	 Ó ń je̩ kí ìré̩pò̩ àti ìsò̩kan wà láàárín àwo̩n onírúurú è̩yà tó ń gbé papò̩.
3.	O hun ìsu̩ra àti ìfò̩nkànbalè̩ ni tí àjòji bá gbó̩ èdè àwo̩n onílé tí wó̩n gbà á lálejò.
4.	 Ó ń je̩ kí ènìyàn ní ìmò̩ nípa onírúurú àsà̩ àti ìse̩.
5.	 Ó jé̩ ò̩nà láti ko̩ è̩kó̩ àti láti fìmò̩-kún-mò̩ nípa ìtè̩síwájú tí ó bá àwo̩n ìran tí ó ni 

èdè tí a kó̩.

Lákòótán, lárá ohun tí àwo̩n agbáte̩rù tíó̩rì fúnka mó̩ ni ìgbéláruge̩ èdè adúláwò̩ ló̩nà 
tí yóò fi ìran adúláwò̩ hàn gé̩gé̩ bí ìran tó ní ò̩làjú ti wo̩n. S̩íse̩ àmúlò àwo̩n onírúurú 
èdè abínibí tó wà láwùjo̩ wa nínú ètò-è̩kó̩ ni ó le yo̩ wá nínú àjàgà ìmúnisìn yálà ti 
àwo̩n Gè̩é̩sì tàbí ti abé̩lé.

Àǹfààní Ìṣàmúlò Ẹ̀dè púpọ̀ nínú Ètò Ẹ̀kọ́
Bí a bá fi ààyè gba èdè púpọ̀ nínú ètò ẹ̀kọ́ ni orílẹ̀-èdè Naijìríà ó dájú pé ètò ẹ̀kó ti di 
ọ̀tun nìyẹn. Ọ̀pọ̀lọpọ̀ àǹfààní ní àwùjọ yóò ri ìdàgbàsókè yóò bá àwọn èdè abínibí 
gbogbo.

Akẹ́kọ̀ọ́ yòó ní ìmọ̀ to péye nípa èdè, àṣà à ti ìṣe àwùjọ mìíràn. Bé̩è̩ ni ìgboyà láti 
ni ájọṣepọ̀ pẹ̀lú àwùjọ àwọn elédè mìíràn yóò wà. Kò tán síbè̩, akẹ́kọ̀ọ́ ní àǹfààní láti 
gbé tàbí ṣe iṣẹ́ ni àwùjọ mìíràn. Ìrírí àti ìmọ̀ rẹ yóò gbòòrò si.

Èdè á máa kú nígbà ti àwo̩n tó ni èdè bé̩è̩ bá kò̩ láti máa só̩ tàbí kí wó̩̩n máa lò 
ó níbi isé̩̩ òòjó̩ wo̩n. Lára ohun tí àwo̩n àmúnisìn sì ń fé̩ ni èyí. Ìsà̩múlò èdè púpò̩ 
nínú ètò-è̩kó̩ yóò mú àgbédìde àwọn èdè tó ti kú tàbí èyí to ṣẹ̀ṣẹ ń lo sí okun ìparun 
ro̩rùn.

Mímú ìdàgbàsókè bá ètò okòwò ìlú, ìbáṣepọ̀ pẹ̀lú orílẹ̀-èdè mìíràn (Sophie, 
2018). Gabriette Hogan Brun tí ó jẹ́ oníwàdìí nípa èdè ni Fásitì Bristol jẹ́ kí a mò pé 
orílẹ̀-èdè Switszerland gẹ́gẹ́ bí àpẹẹrẹ, ìdámẹ́wàá nínú àpapọ̀ owó tí wọ́n ń rí lọ́dùn 
lórí àwọn ohun èèlò àti iṣé wá látàrí ìṣàmúlò èdè púpọ̀. Orílẹ̀-èdè náà ni èdè mẹ́rin 
tó jẹ́ èdè àmúlò àwùjọ wọn. Àwo̩n èdè náà ni; Jamani, Faransé, Ìtálì àti Látìnì.

Bẹ́ẹ̀ ni ìlú Bírítéènì (Britain) n pàdánù Ìdámẹ́ta àti ààbò nínú àpapò̩ owó okòwò 
wo̩n ló̩dún látàrí àìṣe àmúlò èdè púpọ̀. Èyí rí bẹ́ẹ̀ látàrí pé èdè máa ń jẹ́ kí àjọṣepọ̀ 
nípa ọ̀rọ̀-ajé fìdí múlẹ̀ láàrín orílẹ̀-èdè sí araa wọn.

Akẹ́kọ̀ọ́ tó bá gbọ́ èdè púpọ̀ lè di aṣojú ìjọba tàbí alárinà láàrín àwọn ẹ̀yà tàbí 
àwùjọ méjì, irú wọn ni ‘amèdè púpọ̀’ tàbí ‘gbédègbé̩yò̩’. Àwọn onímọ̀ tilẹ sọ pé, gbíg-
bọ́ èdè púpọ̀ máa ń dín àrùn ajẹmọ́ ọpọlọ (dementia) kù láwùjọ pàápàá bi a ṣe ń 
dàgbà si.

Ìrẹ́pọ̀ yóò wà láwùjọ àwọn elédè púpọ̀ bí wọ́n bá gbọ́ èdè ara wọ́n, ìréjẹ yóò sì 
dín kù.

Gbígbọ́ èdè púpọ máa ń dín ewu tàbí aburú kù fún irú ènìyàn bẹ́ẹ̀, nínú àwùjọ 
àwọn eléde náà.

Ìpèníjà Ìṣàmúlò Èdè Púpọ̀ 
Kò sí adára má kù síbi kan, ìdí nìyi ti S̩ótilóyè (1999) fi tó̩ka sí àwo̩n ewu tí ó wà nínú 
ìlèdè-púpò̩. Ló̩nà kìn-ín-ní, àsá̩wò̩ tàbí ìtasí máa ń se̩̩lè̩. Èyí máa ń wáyé nígbà ti a bá 
gbé àwo̩n ìhun inú èdè abínibí fún èdè àkó̩kúnte̩ni. Bákan náà, elédè-púpò̩ le máa 
lo fó̩nrán èdè àkó̩kúnte̩ni nínú èdè abínibí nígbà tí kò bá le fèdè abínibí sa̩fò̩, èyí 
tí ó lè padà sa̩kóbá fún èdè abínibí. È̩wè̩, ìyípadàsí èdè máa ń wáyé nígbà tí olùgbó̩ 
èdè bá rìrìn-àjò láti ìlú kan sí òmíràn, èyí le mú kírú e̩ni bé̩è̩ gbàgbé ò̩kan nínú èdè 
tó gbó̩.

Síwájú sí i, rírí olùkọ́ tí ó gbọ́ èdè dáadáa, tí ó sì lè fi èdè náà kọ́ ọmọ. Àkọtọ́ tó 
péye lè sọ̩̀wọ́n tàbí kí ó má tilẹ̀ sí nínú irú èdè bẹ́ẹ̀. Àwọn ìwé lórí èdè, àṣà, àti lítíréṣọ̀ 
lè jẹ́ ìṣòro, pàápàá lórí èdè abínibí tí àwọn ènìyàn díẹ̀ ń sọ tí kò tí ì di kíkọ́ ni àwọn 
ilé-ẹ̀kọ́ tẹ́lẹ̀. Aìsí ààyè tó lórí àtẹ iṣẹ́ láti gba ẹ̀kọ́ èdè púpọ̀ láàyè, ohun èèlò ìkọ́ni àti 
àìsí ìyàrá ìkẹ́kọ̀ọ́ èdè náà le je̩ ìpèníjà.

Kíkọ akẹ́kọ̀ọ́ ni èdè pupọ̀ lè ṣe àkóbá tàbí ìpalára fún ìfojúsùn, ọjọ́ọ̀la akẹ́kọ̀ọ́ 
bẹ́ẹ̀. àmúlùmálà èdè lè wáyé. Ìṣàmúlò èdè púpọ̀ nínú ètò ẹ̀kọ́ nílò owó tó pọ̀, bẹ́ẹ̀ ni 
yóò tun gba àsìkò tó pọ̀. Bí ìjọba àti àwọn elétò kò bá ko owo lé e lórí, yóò mú wàhálà 
bá ilé ẹ̀kọ́, àti olùkọ.

Ìkádìí
Ìwò̩nba atótónu tí a se̩ yìí fi hàn pe ìran tó ní ò̩làjú òde-òní ni ìran Yorùbá, kò sì sí 
àyípadà tí ó fá ìlòsíwájú ni àwo̩n àwùjo̩ àgbáyé tí ó yo̩ èdè, àsà̩ àti àwùjo̩ Yorùbá sílè̩. 
Bí èyí bá rí bé̩è̩ á jé̩ wí pé ède Yorùbá náà jé̩ ò̩kan gbòógì nínú àwo̩n èdè tí ó lajú lág-
bayé, nítorí pé kò sí àrà tí a fi àwo̩n èdè yòókù dá, tí a ò sà̩ì lè fi èdè Yorùbá dá. Ó tó̩ 
láti lo èdè Yorùbá pè̩lú èdè mìíran níbi ìdánilé̩kò̩ó̩ wa, ó sì ye̩ kí á káràmásìkí ohun tí 
ó jé̩ ti wa láti yo̩ra wa kúrò ní ipò è̩yìn tí àwo̩n ará àgbáyé gbogbo fé̩ tò wá sí nípasè̩ 
àìbìkítà àti àìka ohun tó jé̩ ti wa kún. 

Àkíyèsí
A ti kó̩kó̩ ka pépà yìí níbi Àyájó̩ Èdè Abínibí tí o̩dún 2023 tí E̩gbé Akó̩mo̩lédè àti Àsà̩ 
Yorùbá, Ìpínlé̩ Èkó se̩ ní o̩jó̩ ke̩tàdínló̩gbò̩n osù̩ ke̩rin o̩dún 2023. ỌRẸ̀BIYI, M.O. ni 
ó kà á ní gbò̩ngàn Ilé-È̩kó̩ Ìke̩jà Grammar School, Osò̩dì.

